КОМИ РЕСПУБЛИКАСА ВЕСЬКӦДЛАН КОТЫРЛӦН

Ш У ӦМ
2013 во вылӧ олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд йитчӧм Коми Республикаса социальнӧй уджтас вынсьӧдӧм йылысь

“Олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд йитчӧм Россия Федерацияса субъектъяслысь  социальнӧй уджтасъяс сьӧмӧн могмӧдан пӧрадок йылысь” Россия Федерацияса Веськӧдлан котырлысь 2011 вося лӧддза-номъя тӧлысь 10 лунся 456 №-а шуӧм збыльмӧдӧм могысь Коми Республикаса Веськӧдлан котыр шуис:
1. Вынсьӧдны:

1) 2013 во вылӧ Коми Республикаса социальнӧй уджтас, мый йитчӧ олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд, 1 №-а содтӧдын индӧм серти;
2) 2013 во вылӧ пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетан пӧрадок 2 №-а содтӧдын индӧм серти.
2. Урчитны Коми Республикаса йӧзлы отсӧг сетан агентствоӧс Коми Республикаса олӧмӧ пӧртысь власьт уполномочитӧм органӧн, коді кывкутӧ Коми Республикаса социальнӧй уджтас збыльмӧдӧм вӧсна, мый йитчӧ 2013 во вылӧ олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд (водзӧ – Социальнӧй уджтас).
3. Коми Республикаса йӧзлы отсӧг сетан агентстволы: 

1) могмӧдны урчитӧм пӧрадок серти Социальнӧй уджтаслысь мероприятиеяс збыльмӧдӧм вылӧ канму заказ;

2) могмӧдны збыльмӧдны Социальнӧй уджтас, сетны канму учреждениеӧ – Коми Республикаын Россия Федерацияса пенсионнӧй фондӧ Россия Федерацияса субъектлысь сьӧмкуд видзӧм йылысь отчёт, мый эскӧдӧ Россия Федерацияса субъектӧн Социальнӧй уджтас ӧтув сьӧмӧн могмӧдӧм кузя кывкутӧмъяссӧ да Россия Федерацияса субъектлысь сьӧмкуд видзӧм йылысь отчёт, мый сьӧмӧн могмӧдан источникнас лоӧ субсидия, кодӧс сетӧ Россия Федерацияса пенсионнӧй фонд Коми Республикаса республиканскӧй сьӧмкудлы Социальнӧй уджтаслысь мероприятиеяс збыльмӧдӧмкӧд йитчӧм Коми Республикаса рӧскод кывкутӧмъяс ӧтув могмӧдӧм вылӧ (водзӧ – РПФ-са субсидия);

3) могмӧдны сьӧмӧн олысьяслы социальнӧй отсӧг сетан учреждениеяслысь материально-техническӧй база бурмӧдӧм да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧм кузя мероприятиеяс вылӧ рӧскод, сы лыдын РПФ-са субсидия тшӧт весьтӧ, Социальнӧй уджтас дорӧ содтӧд серти.

4. Лыддьыны вынтӧмӧн:

1) “2012 во вылӧ олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд йитчӧм Коми Республикаса социальнӧй уджтас вынсьӧдӧм йылысь” Коми Республикаса Веськӧдлан котырлысь 2012 во лӧддза-номъя тӧлысь 27 лунся 269 №-а шуӧм;
2) “2012 во вылӧ олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд йитчӧм Коми Республикаса социальнӧй уджтас вынсьӧдӧм йылысь” Коми Республикаса Веськӧдлан котырлӧн 2012 во лӧддза-номъя тӧлысь 27 лунся 269 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлысь 2012 во моз тӧлысь 30 лунся 364 №-а шуӧм.
5. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.

6. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь Т.Н. Николаевалы. 
Коми Республикаса Юралысь




                  В. Гайзер
Сыктывкар
2013 вося моз тӧлысь 12 лун
285 №

ВЫНСЬӦДӦМА

Коми Республикаса Веськӧдлан котырлӧн

2013 вося моз тӧлысь 12 лунся 285 №-а шуӧмӧн

(1 №-а содтӧд)
2013 во вылӧ Коми Республикаса
 СОЦИАЛЬНӦЙ УДЖТАС, 
мый йитчӧ олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд 
2013 во вылӧ Коми Республикаса социальнӧй уджтаслӧн, 

мый йитчӧ олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд, 
ПАСПОРТ
	Уджтас ним
	2013 во вылӧ Коми Республикаса социальнӧй уджтас, мый йитчӧ олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд (водзӧ - Уджтас)

	Уджтас лӧсьӧдӧм вылӧ подув 
	“2013 во вылӧ да 2014 да 2015 воясса кадколаст вылӧ Россия Федерацияса пенсионнӧй фондлӧн сьӧмкуд йылысь” 2012 вося ӧшым тӧлысь 3 лунся 218-ФЗ №-а Федеральнӧй оланпаслӧн 5 статьяса 5 юкӧн;
“Олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд йитчӧм Россия Федерацияса субъектъяслысь  социальнӧй уджтасъяс сьӧмӧн могмӧдан пӧрадок йылысь” Россия Федерацияса Веськӧдлан котырлӧн 2011 вося лӧддза-номъя тӧлысь 10 лунся 456 №-а шуӧм;
«Олысьясӧс социальнӧя могмӧдан учреждениеяслысь материально-техническӧй база бурмӧдӧм  да пӧрысьлун да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧм вылӧ веськӧдӧм социальнӧй уджтаслысь мероприятиеяс збыльмӧдӧмкӧд йитчӧм Россия Федерацияса субъектлысь рӧскод кывкутӧмъяс ӧтув могмӧдӧм вылӧ Россия Федерацияса пенсионнӧй фондӧн субсидия сетӧм йылысь заявка, Россия Федерацияса субъектлысь сьӧмкуд видзӧм йылысь отчёт, мый эскӧдӧ Россия Федерацияса субъектӧн социальнӧй уджтас ӧтув сьӧмӧн могмӧдӧм кузя кывкутӧмъяссӧ да Россия Федерацияса субъектлысь сьӧмкуд видзӧм йылысь отчёт, мый сьӧмӧн могмӧдан источникнас лоӧ субсидия, сетӧм йылысь артмӧдчӧм форма вынсьӧдӧм йылысь» Россия Федерацияса пенсионнӧй фонд Правлениелӧн 2011 во сора тӧлысь 6 лунся 191п №-а шуӧм;
“Социальнӧй уджтасъяс вылӧ Россия Федерацияса субъектъяслӧн сьӧмкудъяслы субсидияяс сетӧм кузя Россия Федерацияса пенсионнӧй фондлысь да сылӧн мутас органъяслысь удж котыртӧм йылысь” Россия Федерацияса пенсионнӧй фонд правлениелӧн 2011 во сора тӧлысь 11 лунся 241-р №-а тшӧктӧм

	Уджтас закажитысь
	Коми Республикаса Веськӧдлан котыр

	Уджтас лӧсьӧдысь
	Коми Республикаса йӧзлы отсӧг сетан агентство

	Уджтаслӧн шӧр могъяс 
	олысьясӧс социальнӧя могмӧдан канму стационарнӧй учреждениеяслысь материально-техническӧй база бурмӧдӧм;

пӧрысь гражданалы да вермытӧмъяслы эновтны позьтӧм социальнӧй да медико-социальнӧй услугаяс сетӧм вылӧ ӧдйӧ социальнӧй услугаяс сетысь социальнӧя могмӧдан учреждениеясса мобильнӧй бригадаяслы автомашина транспорт ньӧбӧм; 

ӧтчыдысь сетӧмӧн уджтӧм пенсионеръяслы адреснӧй социальнӧй отсӧг сетӧм;

	Уджтаслӧн могъяс 
	олысьясӧс социальнӧя могмӧдан канму стационарнӧй учреждениеясын вермытӧмъясӧс видзан условиеяс бурмӧдӧм, санитарно-эпидемиологическӧй нормаяс да пӧжарысь видзчысян корӧмъяс  серти найӧс лӧсьӧдӧм;

омӧль социально-бытӧвӧй да транспорт инфраструктураӧн оланін пунктъясын олысь вермытӧмъяслы да пенсионеръяслы социальнӧй услугаяс босьтны верманлун могмӧдӧм;
Коми Республикаын пӧрысьлун да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг тшупӧд бурмӧдӧм

	Уджтас збыльмӧдан кад 
	2013 во

	Уджтас збыльмӧдысьяс 
	Коми Республикаса йӧзлы отсӧг сетан агентство;

предприятиеяс да организацияяс, кутшӧмъясӧс кыскӧ Коми Республикаса йӧзлы отсӧг сетан агентство канму заказ урчитӧм пӧрадок серти иналан бӧртасъяс серти

	Уджтас сьӧмӧн могмӧдан ыджда да источникъяс 
	субсидия ыджда, мый сетӧма Россия Федерацияса пенсионнӧй фондлӧн сьӧмкудйысь Уджтас сьӧмӧн могмӧдӧм вылӧ, - 3 789,1 сюрс шайт, сы лыдын:

олысьясӧс социальнӧя могмӧдан канму стационарнӧй учреждениеяслысь материально-техническӧй база бурмӧдӧм юкӧнын -  3 352,6 сюрс шайт, на лыдын социальнӧя могмӧдан учреждениеяслысь объектъяс дзоньталӧм вылӧ -  2 353,8 сюрс шайт да мобильнӧй бригадаяслы автомашина транспорт ньӧбӧм вылӧ -  998,8 сюрс шайт;

пӧрысьлун да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧм юкӧнын - 436,5 сюрс шайт;

Коми Республикаса республиканскӧй сьӧмкудйысь сьӧм ыджда -  18 448,8 сюрс шайт, сы лыдын:

олысьясӧс социальнӧя могмӧдан канму стационарнӧй учреждениеяслысь материально-техническӧй база бурмӧдӧм юкӧнын -  17 998,8 сюрс шайт,  сы лыдын:

олысьясӧс социальнӧя могмӧдан канму стационарнӧй учреждениеяслысь материально-техническӧй база бурмӧдӧм юкӧнын -  17 000,0 сюрс шайт да мобильнӧй бригадаяслы автомашина транспорт ньӧбӧм вылӧ - 998,8 сюрс шайт;

уджтӧм пенсионеръяслы ӧтчыдысь мынтан материальнӧй отсӧг сетӧм юкӧнын - 450,0 сюрс шайт

	Уджтас збыльмӧдӧмысь виччысяна помшуӧмъяс  
	олысьясӧс социальнӧя могмӧдан канму стационарнӧй учреждениеясын олысь пӧрысь гражданалысь да вермытӧмъяслысь олан условиеяс бурмӧдӧм да найӧс могмӧдӧм;

Коми Республикаса сьӧкыда воӧдчан олан пунктъясын олысь пӧрысь гражданаӧс да вермытӧмъясӧс социальнӧя да социально-медицинскӧя бурджыка могмӧдӧм;
пӧрысьлун да вермытӧмлун кузя удж пенсияяс босьтысь Коми Республикаса уджтӧм пенсионеръяслы ӧтчыдысь мынтан материальнӧй отсӧгӧн адреснӧй социальнӧй отсӧг могмӧдӧм

	Уджтас збыльмӧдӧм бӧрся контроль котыртан система
	Уджтас збыльмӧдӧм бӧрся видзӧдӧ Коми Республикаса Веськӧдлан котыр;

Коми Республикаса йӧзлы отсӧг сетан агентство быд тӧлысь сетӧ канму учреждениеӧ – Коми Республикаын Россия Федерацияса пенсионнӧй фондлӧн юкӧнӧ форма серти да кадколастӧ, мый урчитӧма Россия Федерацияса пенсионнӧй фондӧн, Россия Федерацияса субъектлысь сьӧмкуд видзӧм йылысь отчёт, мый эскӧдӧ Россия Федерацияса субъектӧн социальнӧй уджтас ӧтув сьӧмӧн могмӧдӧм кузя кывкутӧмъяссӧ, да Россия Федерацияса субъектлысь сьӧмкуд видзӧм йылысь отчёт, мый сьӧмӧн могмӧдан источникнас лоӧ Россия Федерацияса пенсионнӧй фондлӧн  субсидия (водзӧ – РПФ-са субсидия).


I. Мытшӧдлӧн сюрӧс да сійӧс бырӧдӧмын коланлунсӧ подулалӧм

Унджык йӧзлы пенсия вылӧ петӧм – тайӧ ӧти да джын, кык пӧв да унджык пӧв чӧжӧс чинӧм. Унджыкыслӧн асланыс арлыд да дзоньвидзалун вӧсна олӧмыс абу судзсяна. Уджтӧм пенсионеръяслы колӧ содтӧд сьӧм, сы вӧсна мый наӧн босьтӧм чӧжӧсыс, медводз, мунӧ рӧскод вештӧм вылӧ, мый йитчӧ сёян-юан ньӧбӧмкӧд, оланінысь да коммунальнӧй услугаясысь мынтысьӧмкӧд, стӧчджыка кӧ, быдлунъя могъяс вылӧ. Уджтӧм пенсионеръяслӧн чӧжӧс тшӧт весьтӧ абу позянлуныс могмӧдны биаруӧн ассьыныс  керкаяс да оланінъяс. 

Олысьяслысь керкаяссӧ биару юклан сетьясӧ быть колӧ йитны Коми Республикаса биаруӧн могмӧдан удж серти. Такӧд йитӧдын “Гражданалӧн, кодъяслӧн лоис эз налӧн мыж вӧсна сьӧкыд материальнӧй олӧм, ӧтчыд мынтан материальнӧй отсӧг сетӧм вылӧ социальнӧй мынтӧмъяс йылысь” 2008 во косму тӧлысь 30 лунся 22-РЗ №-а Коми Республикаса Оланпас серти республикаын сетсьӧ ӧтчыдысь материальнӧй отсӧг ӧткӧн олысь пенсионеръяслы, а сідзжӧ индӧм лыдысь гозъяяслы либӧ индӧм лыдысь гозйӧдчытӧг ӧтлаын олысь гражданалы, кор колӧ могмӧдны биаруӧн киын кутан либӧ пайӧн киын кутан олан жырсӧ, кодъясӧс пасйӧма оланін кузя сійӧ олан жырйын. 

2012 вося кывкӧртӧдъяс серти, ӧтчыдысь мынтан материальнӧй отсӧгсӧ олан жыр биаруӧн могмӧдан удж серти индӧм категория гражданалы сетӧма 413,5 сюрс шайт. 

Коми Республикаса тайӧ Оланпас кындзи, судзсьытӧма олысь гражданалысь, сы лыдын олӧма гражданалысь олан тшупӧдсӧ кыпӧдӧм могысь “Коми Республикаын социальнӧй канму отсӧг сетӧм йылысь” 2004 во вӧльгым тӧлысь 12 лунся 56-РЗ №-а Коми Республикаса Оланпас серти сетсьӧ социальнӧй канму отсӧг, сы лыдын материальнӧй отсӧг, кор колӧ могмӧдны биаруӧн судзсьытӧма олысь гражданалысь киын кутан либӧ пайӧн киын кутан олан жыръяс олан места кузя сійӧ олан жырйын.
 Коми Республикаын водзӧ збыльмӧдӧны олысьяслы социальнӧй отсӧг сетан мераяс, кутӧны став условиеясӧ, медым бурмӧдны олысьяслысь олӧмсӧ да социальнӧй тшупӧдсӧ.

Уджтӧм пенсионеръяслысь чӧжӧс лэптӧм могысь “”Социальнӧй канму отсӧг йылысь” 1999 во сора тӧлысь 17 лунся 178-ФЗ №-а Федеральнӧй оланпас серти Коми Республикаын уджтӧм пенсионеръяслы, кодъяслӧн материальнӧя могмӧдан ӧтувъя ыдждаыс этшаджык пенсионерлӧн овны судзсяна сьӧм ыдждаысь, мый урчитӧма Коми Республикаын 6 986 шайт мында, сетсьӧ пенсия дорӧ дінмуса социальнӧй содтӧд сьӧм. Пенсия дорӧ дінмуса социальнӧй содтӧд сьӧмсӧ индӧны сы мында, медым материальнӧя могмӧдан ӧтувъя ыдждаыс сійӧ содтӧд сьӧмсӧ лыд вылӧ босьтӧмӧн лоис Коми Республикаын урчитӧм пенсионерлӧн овны судзсяна сьӧм мында.


 Тадз, Коми Республикаын вермытӧмъяслы да пенсионеръяслы сетан отсӧгыс комплекснӧй. 


2013 во вылӧ Коми Республикаын социальнӧй отсӧг сетӧм кузя мероприятиеясӧн артыштӧма  693 165,4 сюрс шайт мында ассигнование, сы лыдын  465 351,2 сюрс шайт – социальнӧй канму отсӧг вылӧ,  2 740,7 сюрс шайт – олан жыр биаруӧн могмӧдӧм вылӧ ӧтчыдысь мынтан материальнӧй отсӧг вылӧ, 225 073,5 сюрс шайт – олысьясӧс социальнӧя могмӧдан учреждениеяслысь материально-техническӧй база бурмӧдӧм вылӧ, сы лыдын дзоньталан уджъяс вылӧ, мероприятиеяс нуӧдӧм вылӧ да учреждениеяслы дыр кад вӧдитчан предметъяс вылӧ - 215 973,3 сюрс шайт, автотранспорт ньӧбӧм вылӧ -   9 100,2 сюрс шайт. 

 Уджтӧм пенсионеръяслы быть колӧ содтӧд сьӧм, мый артыштӧма сетны тайӧ Уджтасӧн. Содтӧд адреснӧй социальнӧй отсӧгыс РПФ-са субсидияяс тшӧт весьтӧ пенсия босьтысьяслы зэв тӧдчана да сійӧ сетас позянлун бурмӧдны уджтӧм пенсионеръяслысь олӧмсӧ. 
Коми Республикаын уджалӧ да план серти сӧвмӧ 16 стационарнӧй канму учреждениеысь сеть  3 057 места вылӧ, сы лыдын: вермытӧм челядьлы – 2 учреждение 125 места вылӧ, олӧма йӧзлы да вермытӧмъяслы – 13 стационарнӧй канму учреждение 2 541 места вылӧ, а сідзжӧ 1 учреждениеӧ пырӧ 163 места вермытӧм челядьлы да 228 места олӧма йӧзлы да вермытӧмъяслы. Та дырйи 1 473 мортӧс лыддьӧма ас вӧснаыс кывкутны вермытӧмъясӧн, мый артмӧ став олысьяс лыдысь 53 прӧчент. Татшӧм могмӧдан ногыс дасьтӧ олӧма йӧзлы, ӧтка вермытӧмъяслы да вермытӧм челядьлы сэтшӧм олӧм, мый лӧсялӧ налӧн арлыд да дзоньвидзалун серти, а сідзжӧ сӧвмӧдӧ либӧ видзӧ налысь личностнӧй да социальнӧй статуссӧ. Тайӧ условиеяс серти колана ногӧн уджалӧ стационарнӧй сяма учреждениеяслӧн сеть, бурмӧдсьӧ налӧн материально-техническӧй база. 
 Капитальнӧй дзоньталӧм нуӧдӧмын коланлунсӧ урчитӧм дырйи медшӧр могъясӧн лоӧны:

1) социальнӧя могмӧдан стационарнӧй учреждениеяслысь сеть сӧвмӧдӧм; 

2) социальнӧя могмӧдан учреждениеясын олан условиеяс ӧнія корӧмъяс серти лӧсьӧдӧм, мый могмӧдӧ бурджык олӧм; капитальнӧя дзоньталӧм комплекснӧя нуӧдӧм. 

2013 воын социальнӧя могмӧдан канму учреждениеясын вермытӧмъяслысь да олӧма гражданалысь олан условиеяс бурмӧдӧм да материально-техническӧй база водзӧ бурмӧдӧм кузя удж нуӧдсьӧ Россия Федерацияса пенсионнӧй фондлӧн сьӧмкудйысь субсидияяс кыскӧмӧн.

РПФ-са субсидия тшӧт весьтӧ Уджтас сьӧмӧн могмӧдӧм вылӧ 2013 воын артыштӧма  3 789,1 сюрс шайт, сы лыдын олысьяслы социальнӧй отсӧг сетан канму учреждениеяслысь материально-техническӧй база бурмӧдӧм вылӧ -  3 352,6 сюрс шайт, на пиысь социальнӧя могмӧдан учреждениеяс дзоньталӧм вылӧ -  2 353,8 сюрс шайт да мобильнӧй бригадаяслы автомашина транспорт ньӧбӧм вылӧ -  998,8 сюрс шайт, Пӧрысьлун кузя да вермытӧмлун кузя удж пенсияяс босьтысь Коми Республикаса уджтӧм пенсионеръяслы ӧтчыдысь мынтан материальнӧй отсӧгӧн адреснӧй социальнӧй отсӧг вылӧ - 436,5 сюрс шайт.

Татшӧм ногӧн, индӧм мераяс збыльмӧдӧмыс сетас позянлун бурмӧдны социальнӧя могмӧдан учреждениеяслысь материально-техническӧй базасӧ, лӧсьӧдны олӧм вылӧ бур ӧнія условиеяс, могмӧдны урчитӧм нормативъяс серти налысь лӧсяланлунсӧ, а сідзжӧ кыпӧдны уджтӧм пенсионеръяслысь оланногсӧ.

II. Олысьясӧс социальнӧя могмӧдан учреждениеяслысь материально-техническӧй база бурмӧдӧм 

1. Олысьясӧс социальнӧя могмӧдан учреждениеяслысь жыръяс капитальнӧя дзоньталӧм.

Капитальнӧя дзоньталӧм нуӧдӧмын коланлунсӧ да Коми Республикаса республиканскӧй сьӧмкудйысь капитальнӧя дзоньталӧм вылӧ 50 прӧчентысь абу унджык мында сьӧм сетны позянлунсӧ тӧд вылӧ босьтӧмӧн 2013 воын артыштӧма нуӧдны капитальнӧй дзоньталӧм, мый артыштӧ уджъяс, кутшӧмъяс могмӧдасны “Эжваса республиканскӧй психоневрологическӧй интернат” Коми Республикаса канму сьӧмкуд учреждениеын санитарнӧй нормаясӧ да олысьясӧс социальнӧя могмӧдан канму стандартъяслӧн корӧмъясӧ кутчысьӧмсӧ.

Психоневрологическӧй интернат артыштӧма олӧма гражданалы пыр олӧм вылӧ (55 арӧсысь ыджыдджык нывбабаяслы, 60 арӧсысь ыджыдджык мужичӧйяслы) да вермытӧм (18 арӧсысь ыджыдджык) йӧзлы, кодъяс нёрпалӧны психическӧй хроническӧй висьӧмъясӧн да кодъяслы колӧ бокӧвӧй мортлӧн пелькӧдӧм. Сетӧм социальнӧй услугаяслӧн медшӧр сикасъяс: бытӧвӧй боксянь, медицина боксянь, психология боксянь, педагогика боксянь, экономика боксянь, инӧд боксянь социальнӧй отсӧг.

Учреждениеын олысьяслӧн лыдыс  – 360 морт. 

2013 воын артыштӧма дзоньтавны “Эжваса республиканскӧй психоневрологическӧй интернат” Коми Республикаса канму сьӧмкуд учреждениеса медшӧр корпуслысь мӧд блоксӧ (медико-педагогическӧй коррекциялӧн 2 юкӧн)  19 353,8 сюрс шайт мында вылӧ.
“Эжваса республиканскӧй психоневрологическӧй интернат” Коми Республикалӧн канму сьӧмкуд учреждениеса медшӧр корпуслӧн мӧд блокса 2 юкӧнын пыр олӧ 130 морт, кодъясӧс могмӧдӧны бытӧвӧя: налы сетсьӧ  пызан-улӧсӧн олан жыр, вольпась, паськӧм да кӧм, сетсьӧ медицина боксянь, удж боксянь, экономика боксянь, инӧд боксянь социальнӧй услугаяс. Капитальнӧй дзоньталӧм бӧрын тайӧ гражданалы котыртасны ӧнія олӧм вылӧ бур условиеяс. 

2013 воын тайӧ могъяс вылӧ Коми Республикаса республиканскӧй сьӧмкудйын артыштӧма 17 000, 0 сюрс шайт.

Индӧм уджъяс помалӧм вылӧ 2013 воын колӧ  2 353,8 сюрс шайт РПФ-са сьӧм  тшӧт весьтӧ. 
2. Мобильнӧй бригадаяслы автотранспорт ньӧбӧм.
Олӧма йӧзлысь олӧм бурмӧдӧм, а сідзжӧ сьӧкыда воӧдчан оланінъясын олӧма гражданалы социальнӧй услугаяс босьтны верманлун кыпӧдӧм могысь Коми Республикаын уджалӧ 22 мобильнӧй бригада, сы лыдын: Коми Республикаса канму сьӧмкуд учреждениеяс – олысьяслы социальнӧй отсӧг сетан шӧринъяс бердын – 21 мобильнӧй бригада, социальнӧя могмӧдан стационарнӧй формаа учреждение (кутшӧмкӧ кад олысьяслы юкӧн) бердын – 1 мобильнӧй бригада.

Мобильнӧй социальнӧй службалӧн медшӧр могъясӧн да могъясӧн лоӧны:

1) ӧдйӧ босьтчыны да дженьыд кадӧн сетны социальнӧй услугаяс олӧма гражданалы да вермытӧмъяслы, кодъяслы торйӧн ёна колӧ отсӧг пӧрысьлун вӧсна да лёк дзоньвидзалун вӧсна; 

2) нуӧдны планӧвӧй ветлӧмъяс примитӧм да консультация сетӧм могысь; 

3) отсавны босьтны социальнӧй отсӧг, оланін да коммунальнӧй овмӧсысь мынтысьӧм вылӧ субсидияяс, сетны психологическӧй, юридическӧй отсӧг да мукӧдтор;

4) примитны мераяс, медым бырӧдны помкаяссӧ, мый вӧсна олӧма гражданалы колӧ сетны эновтны позьтӧм отсӧг, сы лыдын меставывса асвеськӧдлан органъяс, бурдӧдан да висьӧмъясысь ӧлӧдан учреждениеяс, пытшкӧс делӧяс органъяс, ӧтйӧза котыръяс, мукӧд орган да организация кыскӧм могысь; 

5) корсьны олӧма гражданаӧс, кодъяслы колӧ социальнӧй отсӧг стационарнӧй условиеясын, гортын, “приёмнӧй семьяясын”, “гортса хосписъясын” да сідз водзӧ;

6) донъявны олӧма гражданалысь социальнӧй могмӧдӧмын торъя коланлунсӧ;

7) туявны гражданалысь материально-бытӧвӧй серпассӧ, медым индыны материальнӧй отсӧг сетӧм йылысь  вӧзйӧмъяс;

8) нуӧдны олӧма гражданалысь да вермытӧмъяслысь социально-экономическӧй серпаслысь мониторинг.

Олӧма гражданалы (55 арӧсысь ыджыдджык нывбабаяслы, 60 арӧсысь ыджыдджык мужичӧйяслы), кодъяслӧн омӧль социально-бытӧвӧй да транспортнӧй инфраструктура, социальнӧй услугаяс босьтны позянлун могысь  2013 воын артыштӧма ньӧбны 3 единица автотранспорт олысьясӧс социальнӧя могмӧдан учреждениеяс бердын мобильнӧй бригадаяслысь удж котыртӧм вылӧ, торйӧн кӧ:

1) “Усинск карса олысьяслы социальнӧй отсӧг сетӧм юкӧнын канму услугаяс сетан шӧрин” КР КСУ – 1;

2) “Изьва районса олысьяслы социальнӧй отсӧг сетӧм юкӧнын канму услугаяс сетан шӧрин” КР КСУ – 1;

3) “Емдін районса олысьяслы социальнӧй отсӧг сетӧм юкӧнын канму услугаяс сетан шӧрин” КР КСУ – 1.

Социальнӧй да медико-социальнӧй услугаяс олӧма гражданалы да вермытӧмъяслы мобильнӧя сетысь социальнӧя могмӧдан учреждениеясса мобильнӧй бригадаяслы 3 единица автотранспорт ньӧбӧм вылӧ 2013 воын колӧ 1 997,6 сюрс шайт.

Тайӧ могъяс вылӧ Коми Республикаса республиканскӧй сьӧмкудйысь тшӧт весьтӧ артыштӧма 998,8 сюрс шайт. 

Тайӧ могъяс вылӧ Коми Республикаса сьӧмкудлы 2013 воын сетан РПФ-са субсидиялӧн ыдждасӧ артыштӧма 998,8 сюрс шайт.
III. Уджтӧм пенсионеръяслы адреснӧй социальнӧй отсӧг сетӧм
Уджтаслӧн могӧн лоӧ збыльмӧдны вермытӧмъяслы да олӧма гражданалы социальнӧй отсӧг сетӧм, уджтӧм пенсионеръяслысь олӧм бурмӧдӧм, налы бур олан условиеяс лӧсьӧдӧм. 

2013 воын сетӧма РПФ-са субсидия уджтӧм пенсионеръяслӧн киын кутан да налӧн олан места серти олан жыръяс биаруӧн могмӧдӧм кузя рӧскод мыйкӧ мында вештӧм вылӧ ӧтчыдысь мынтан материальнӧй отсӧг 436,5 сюрс шайт. 
“Гражданалӧн, кодъяслӧн лоис эз налӧн мыж вӧсна сьӧкыд материальнӧй олӧм, ӧтчыдысь мынтан материальнӧй отсӧг сетӧм вылӧ социальнӧй мынтӧмъяс йылысь” 2008 во косму тӧлысь 30 лунся 22-РЗ №-а Коми Республикаса Оланпас серти Коми Республикаса Оланпас збыльмӧдӧм вылӧ Коми Республикаса республиканскӧй сьӧмкудйысь 2013 воын артыштӧма видзны 5 240,7 сюрс шайт, на пиысь олан жыр биаруӧн могмӧдны коланлун дырйи торъя категория гражданалы ӧтчыдысь мынтан материальнӧй отсӧг вылӧ – 2 740,7 сюрс шайт.
Уджтасӧн артыштӧма видзны уджтӧм пенсионеръяслы, кодъясӧс пасйӧма сійӧ олан жырйын, киын кутан олан жыръяс биаруӧн могмӧдӧм кузя рӧскод мыйкӧ мында вештӧм вылӧ ӧтчыдысь мынтан материальнӧй отсӧгӧн адреснӧй социальнӧй отсӧг сетӧм вылӧ  РПФ-са субсидия.


 Олан жыр биаруӧн могмӧдӧмын коланлун дырйи материальнӧй отсӧг ыдждасӧ вӧзйӧма урчитны збыль рӧскод мында, но ӧти олан жыр вылӧ 30 сюрс шайтысь абу унджык, мый шӧркодя лоас олан жыр биаруӧн могмӧдӧм кузя уджлӧн донысь 50 прӧчентысь оз этшаджык.

Ӧтчыдысь мынтан материальнӧй отсӧг босьтысьясӧн лоӧны уджтӧм пенсионеръяс, кодъяс лоӧны пӧрысьлун кузя да вермытӧмлун кузя удж пенсияяс босьтысьясӧн. 

Ӧтчыдысь мынтан материальнӧй отсӧг сетан условиеяссӧ да ыдждасӧ, колана документъяс да индӧм отсӧг Коми Республикаса уджтӧм пенсионеръяслы сетӧм кузя удж котыртӧмсӧ урчитӧма Пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетан пӧрадок серти, мый вынсьӧдӧма Коми Республикаса Веськӧдлан котырлӧн 2013 вося моз тӧлысь 12 лунся 285 №-а шуӧмӧн (2 №-а содтӧд). 
IV. Россия Федерацияса пенсионнӧй фондлӧн сьӧмкудйысь субсидия тшӧт весьтӧ сьӧмӧн могмӧдан мероприятиеяс
Мероприятиеяс, кутшӧмъяс кывкутӧны найӧс збыльмӧдӧм вӧсна да Уджтаслысь мероприятиеяс сьӧмӧн могмӧдӧм вылӧ РПФ-са сьӧмкудйысь сетӧм рӧскод ыджда вӧсна, урчитӧма тайӧ Уджтас дорӧ содтӧдын.

2013 во вылӧ 

Коми Республикаса социальнӧй уджтас дорӧ, 

мый йитчӧ олысьяслы социальнӧй отсӧг сетан 

учреждениеяслысь материально-техническӧй 

база бурмӧдӧмкӧд да пӧрысьлун кузя да 

вермытӧмлун кузя удж пенсияяс босьтысь 

уджтӧм пенсионеръяслы адреснӧй социальнӧй 

отсӧг сетӧмкӧд, 

СОДТӦД
	Д/в № 
	Мероприятие ним 
	Сьӧмӧн могмӧдан ӧтувъя мында  
(сюрс шайт)
	Збыльмӧдӧм вӧсна кывкутысьяс

	
	
	ставыс
	сы лыдын
	

	
	
	
	Россия Федерацияса Пенсионнӧй фондысь субсидияӧн артыштӧм сьӧм 
	Коми Республикаса республиканскӧй сьӧмкудйысь сьӧм
	

	1
	2
	3
	4
	5
	6

	1.
	Олысьясӧс социальнӧя могмӧдан канму стационарнӧй учреждениеяслысь материально-техническӧй база бурмӧдӧм, сы лыдын:    
	21 351,4
	3 352,6
	17 998,8
	Коми Республикаса йӧзлы отсӧг сетан агентство, урчитӧм пӧрадок серти канму заказ иналан бӧртасъяс серти предприятие (организация) 

	1.1.
	“Эжваса республиканскӧй психоневрологическӧй интернат” Коми Республикаса канму сьӧмкуд учреждениеса медшӧр корпуслысь 2 №-а блок капитальнӧя дзоньталӧм      
	19 353,8
	2 353,8
	17 000,0
	

	1.2.
	Социальнӧя могмӧдан учреждениеяслӧн мобильнӧй бригадаяслы автомашина транспорт ньӧбӧм, сы лыдын:    
	1 997,6
	998,8
	998,8
	Коми Республикаса йӧзлы отсӧг сетан агентство, урчитӧм пӧрадок серти канму заказ иналан бӧртасъяс серти предприятие (организация)

	1)
	“Усинск карса олысьяслы социальнӧй отсӧг сетан юкӧнын канму услугаяс сетан шӧрин” Коми Республикаса канму сьӧмкуд учреждение 
	700,0
	350,0
	350,0
	

	2)
	“Изьва районса олысьяслы социальнӧй отсӧг сетӧм юкӧнын канму услугаяс сетан шӧрин” Коми Республикаса канму сьӧмкуд учреждение 
	500,0
	250,0
	250,0
	

	3)
	“Емдін районса олысьяслы социальнӧй отсӧг сетӧм юкӧнын канму услугаяс сетан шӧрин” Коми Республикаса канму сьӧмкуд учреждение 
	797,6
	398,8
	398,8
	

	2.
	Уджтӧм пенсионеръяслы адреснӧй социальнӧй отсӧг сетӧм, сы лыдын:         
	886,5
	436,5
	450,0
	Коми Республикаса йӧзлы отсӧг сетан агентство

	
	олан жыръяс киын кутан инӧда уджтӧм пенсионеръяслы, кутшӧмъясӧс пасйӧма сійӧ олан жырйын, биаруӧн могмӧдӧм кузя рӧскод мыйкӧ мында вештӧм вылӧ ӧтчыдысь мынтан материальнӧй отсӧг


	886,5
	436,5
	450,0
	

	Ставыс:                
	22 237,9
	3 789,1
	18 448,8
	


ВЫНСЬӦДӦМА

Коми Республикаса Веськӧдлан котырлӧн

2013 вося моз тӧлысь 12 лунся 285 №-а шуӧмӧн

(2 №-а содтӧд)

2013 во вылӧ пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетан 
ПӦРАДОК 
1. Панас
1.1. Тайӧ Пӧрадок серти сетсьӧ адреснӧй социальнӧй отсӧг ӧтчыдысь мынтан материальнӧй отсӧгӧн (водзӧ – ӧтчыдысь мынтан материальнӧй отсӧг) Коми Республикаын олысь уджтӧм пенсионеръяслы, кодъяс босьтӧны пӧрысьлун да вермытӧмлун кузя удж пенсия (водзӧ – уджтӧм пенсионер).

1.2. Пӧрадоксӧ лӧсьӧдӧма “Олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд йитчӧм Россия Федерацияса субъектъяслысь  социальнӧй уджтасъяс сьӧмӧн могмӧдан пӧрадок йылысь” Россия Федерацияса Веськӧдлан котырлысь 2011 во лӧддза-номъя тӧлысь 10 лунся 456 №-а шуӧм збыльмӧдӧм могысь.
1.3. Ӧтчыдысь мынтан материальнӧй отсӧг сетсьӧ направление серти, мый артыштӧма 2013 во вылӧ олысьяслы социальнӧй отсӧг сетан учреждениеяслысь материально-техническӧй база бурмӧдӧмкӧд да пӧрысьлун кузя да вермытӧмлун кузя удж пенсияяс босьтысь уджтӧм пенсионеръяслы адреснӧй социальнӧй отсӧг сетӧмкӧд йитчӧм Россия Федерацияса субъектъяслысь  социальнӧй уджтасӧн, мый вынсьӧдӧма Коми Республикаса Веськӧдлан котырлӧн 2013 во моз тӧлысь 12 лунся 285 №-а шуӧмӧн (водзӧ - Социальнӧй уджтас), субсидия мында, мыйта сетсьӧ Россия Федерацияса пенсионнӧй фондӧн Коми Республикаса республиканскӧй сьӧмкудлы Коми Республикаса рӧскод кывкутӧмъяс ӧтув могмӧдӧм вылӧ, мый йитчӧ Социальнӧй уджтаслысь мероприятиеяс збыльмӧдӧмкӧд (водзӧ – РПФ) да ӧтчыдысь мынтан материальнӧй отсӧг сетӧм вылӧ Коми Республикаса республиканскӧй сьӧмкудйысь сьӧм мында, мый артыштӧма “2013 во вылӧ да 2014 да 2014 вояс вылӧ Коми Республикаса республиканскӧй сьӧмкуд йылысь” 2012 вося вӧльгым тӧлысь 29 лунся 88-РЗ №-а Коми Республикаса Оланпасӧн.
1.4. РПФ-са субсидия сетсьӧ Коми Республикаса республиканскӧй сьӧмкудлы Социальнӧй уджтас ӧтув сьӧмӧн могмӧдӧмӧн урчитӧм пӧрадок серти. 

1.5. Коми Республикаса йӧзлы отсӧг сетан агентство (водзӧ – Агентство) босьтӧ РПФ-са субсидия  да мӧдӧдӧ сійӧс адреснӧй социальнӧй отсӧг юклан план серти ӧтчыдысь мынтан сьӧмӧн Коми Республикаса канму сьӧмкуд учреждениеясӧ – олысьяслы социальнӧй отсӧг сетӧм юкӧнын канму услугаяс сетан шӧринъясӧ (водзӧ – шӧринъяс), медым мынтыны уджтӧм пенсионеръяслы сьӧм. 

2. Ӧтчыдысь мынтан материальнӧй отсӧгӧн
 адреснӧй социальнӧй отсӧг сетӧм
2.1. Ӧтчыдысь мынтан материальнӧй отсӧг сетсьӧ уджтӧм пенсионеръяслы, кодъяс эз босьтлыны олан жыр биаруӧн могмӧдӧм вылӧ ӧтчыдысь мынтан материальнӧй отсӧг “Коми Республикаын социальнӧй канму отсӧг сетӧм йылысь” 2004 во вӧльгым тӧлысь 12 лунся 56-РЗ №-а Коми Республикаса Оланпас либӧ “Гражданалӧн, кодъяслӧн лоис эз налӧн мыж вӧсна сьӧкыд материальнӧй олӧм, ӧтчыд мынтан материальнӧй отсӧг сетӧм вылӧ социальнӧй мынтӧмъяс йылысь” 2008 во косму тӧлысь 30 лунся 22-РЗ №-а Коми Республикаса Оланпас серти.
2.2. Ӧтчыдысь мынтан материальнӧй отсӧг сетсьӧ РПФ-са субсидияяс тшӧт весьтӧ киын кутан инӧд серти либӧ пайӧн киын кутан инӧд серти уджтӧм пенсионеръяслы, кодъясӧс пасйӧма олан места кузя сійӧ олан жырйын, олан жыръяс биаруӧн могмӧдӧм кузя рӧскод мыйтакӧ вештӧм вылӧ.

2.3. Ӧтчыдысь мынтан материальнӧй отсӧг сетсьӧ олан жыр биаруӧн могмӧдӧм вылӧ збыль вӧчӧм рӧскод мында, но ӧти олан жыр вылӧ 30 000 шайтысь оз унджык. 

2.4. Ӧтчыдысь мынтан материальнӧй отсӧгыс, мый индӧма уджтӧм пенсионерлы да мый абу босьтӧма сылӧн кувсьӧм вӧсна, мукӧд йӧзлы оз сетсьы. 
3. Ӧтчыдысь мынтан материальнӧй отсӧг

сетӧм кузя удж котыртӧм


3.1. Уджтӧм морт либӧ морт, коді лоӧ сійӧс петкӧдлысьӧн Россия Федерацияса оланпастэчас серти (водзӧ – шыӧдчысь), ӧтчыдысь мынтан материальнӧй отсӧг босьтӧм могысь шыӧдчӧ уджтӧм пенсионерлӧн олан места кузя либӧ овлан места кузя шӧринӧ. 

Ӧтчыдысь мынтан материальнӧй отсӧг индӧм да мынтӧм йылысь решение примитӧ шӧрин татшӧм документъяс вылӧ подуласьӧмӧн:


1) тайӧ Пӧрадок дорӧ 1 содтӧд серти форма кузя шыӧдчӧм;

2) мортӧс эскӧдысь документ (сэтшӧм случай дырйи, кор уджтӧм пенсионер нимсянь уджсӧ вӧчӧ морт, коді лоӧ сійӧс петкӧдлысьӧн Россия Федерацияса оланпастэчас серти, сэки содтӧд сетсьӧ петкӧдлысьӧс эскӧдысь документ да лӧсялана уджмогъяс эскӧдысь документ);

3) документ, мый эскӧдӧ шыӧдчӧм сетан кад вылӧ уджтӧм пенсионерӧн удж йитӧдъяс дугдӧмсӧ;


4) домӧвӧй небӧг;


5) пенсионнӧй эскӧданпас;
 6) олан жыр биаруӧн могмӧдӧм кузя да биаруӧн могмӧдан олан жырйын  керкапытшса биару оборудование (сёян-юан пуӧм вылӧ биару плита) сувтӧдӧм кузя уджъяс нуӧдӧм вылӧ пӧдрада сёрнитчӧм, мый кырымалӧма уджтӧм пенсионер да пӧдрада организация костын (локальнӧй рӧскод смета пуктӧмӧн);

7) олан жыр биаруӧн могмӧдӧмкӧд, биару оборудование (сёян-юан пуӧм вылӧ биару плита) ньӧбӧмкӧд (сувтӧдӧмкӧд) йитчӧм уджъясысь мынтысьӧм йылысь документъяс (тӧварнӧй чекъяс кассӧвӧй чекъяссӧ либӧ приходнӧй кассӧвӧй ордеръяслысь корешокъяссӧ  пуктӧмӧн, а сідзжӧ гарантийнӧй талон либӧ техническӧй паспорт);

8) олан жыр (пай) вылӧ киын кутан инӧд канмусянь пасйӧм йылысь эскӧдан гижӧд либӧ документъяс, кутшӧмъяс эскӧдӧны олан жыр (пай) вылӧ киын кутан инӧдсӧ “Вӧрзьӧдны позьтӧм эмбур да сыкӧд сделкаяс нуӧдӧм вылӧ инӧд канмусянь пасйӧм йылысь” Федеральнӧй оланпас вынсявтӧдз.

3.2. Ӧтчыдысь мынтан материальнӧй отсӧг индӧм да мынтӧм вылӧ  сетсьӧны подлинникъяс да документъяс, кутшӧмъясӧс индӧма тайӧ Пӧрадоклӧн 3.1 пунктын.

Кор ӧтчыдысь мынтан материальнӧй отсӧг индӧм да мынтӧм вылӧ шыӧдчӧм да документъяс шыӧдчысь сетӧ ачыс, сэки индӧм документъяссӧ шӧринын пасйӧны найӧс сетан лунӧ. Документъяслысь подлинникъяссӧ, мый вылысь шӧринса специалист вӧчӧ копияяс, сетӧны шыӧдчысьлы бӧр дзик приём вылын документъяс сетан лунӧ.
 Кор ӧтчыдысь мынтан материальнӧй отсӧг индӧм да мынтӧм вылӧ шыӧдчӧмсӧ да документъяссӧ мӧдӧдӧны пошта пыр, сэки документъяслысь подлинникъяссӧ оз мӧдӧдны, индӧм документъяслӧн копияяслысь стӧчлунсӧ  да шыӧдчӧмын кырымпаслысь збыльлунсӧ эскӧдӧны федеральнӧй оланпастэчаслӧн урчитӧм пӧрадок серти. Документъяс шӧринӧ сетан лунӧн лыддьыссьӧ шӧринын найӧс пасъян лун. Индӧм документъяссӧ пасйӧ шӧрин шӧринӧ налӧн воӧм лунӧ.
  Ӧтчыдысь мынтан материальнӧй отсӧг индӧм да мынтӧм вылӧ шыӧдчӧмсӧ да документъяссӧ позьӧ сетны электроннӧя электроннӧй кырымпасӧн эскӧдӧмӧн, ӧтув вӧдитчан юӧр да коммуникационнӧй везъяс отсӧгӧн, сы лыдын “Ӧтуввез” юӧр да телекоммуникационнӧй вез отсӧгӧн, тшӧтш Канму да муниципальнӧй услугаяслӧн (могъяслӧн) ӧтувъя портал. Шӧринӧ документъяс сетан лунӧн лыддьыссьӧ найӧс шӧринын пасъян лун. Индӧм документъяссӧ пасйӧны шӧринын налӧн шӧринӧ воан лунӧ.
 Шыӧдчысьлы дзик пыр документъяс сетан лунӧ приём вылын сетӧны гижсьӧг-уведомление (шыӧдчӧмлӧн косялан юкӧн) документъяс лыддьӧг да найӧс примитан кадпассӧ индӧмӧн. Кор ӧтчыдысь мынтан материальнӧй отсӧг индӧм да мынтӧм вылӧ шыӧдчӧмсӧ да документъяссӧ мӧдӧдӧма пошта пыр либӧ электроннӧй документъясӧн, мый эскӧдӧма электроннӧй кырымпасӧн, ӧтувъя вӧдитчан юӧр да коммуникационнӧй везъяс, сы лыдын “Ӧтуввез” юӧр да телекоммуникационнӧй вез отсӧгӧн, тшӧтш Канму да муниципальнӧй услугаяслӧн (могъяслӧн) ӧтувъя портал отсӧгӧн, сэки  документъяс лыддьӧг да найӧс примитан кадпассӧ индӧмӧн, гижсьӧг-уведомлениесӧ (шыӧдчӧмлысь косялан юкӧнсӧ) мӧдӧдӧны уджтӧм пенсионерлы пошта пыр шӧринын документъяс пасъян лунсянь 3 уджалан лунӧн.

Шӧрин лӧсьӧдӧ быд пенсионер серти делӧ, кытчӧ пыртӧны документъяс (налысь копияяс), мый колӧ ӧтчыдысь мынтан материальнӧй отсӧг индӧм да мынтӧм йылысь (ӧтчыдысь мынтан материальнӧй отсӧг индӧмын да мынтӧмын ӧткажитӧм йылысь) решение примитӧм вылӧ.
3.3. Ӧтчыдысь мынтан материальнӧй отсӧгсӧ урчитӧны тайӧ Пӧрадоклӧн 2 юкӧдлысь положениеяс тӧд вылӧ босьтӧмӧн да тайӧ Пӧрадоклӧн 3.1 пунктса 6 да 7 пунктувъясын индӧм документъяс вылӧ подуласьӧмӧн.

3.4. Шӧрин:


1) шыӧдчӧм да тайӧ Пӧрадоклӧн 3.1 пунктӧн артыштӧм документъяс сетан лунсянь 5 уджалан лунӧн: 

а) лӧсьӧдӧ Ӧтчыдысь мынтан материальнӧй отсӧгӧн адреснӧй социальнӧй отсӧг сетӧм вылӧ 2013 воын Россия Федерацияса Пенсионнӧй фондлӧн сьӧмкудйысь  субсидия тшӧт весьтӧ адреснӧй социальнӧй отсӧг сетӧм вылӧ босьтысьяслысь список (водзӧ – список) тайӧ Пӧрадок дорӧ 2 содтӧд серти форма кузя;
б) сетӧ лӧсьӧдӧм списоксӧ, медым ӧткодявны пӧрысьлун кузя да вермытӧмлун кузя удж пенсияяс босьтысьяс йылысь, кодъяс олӧны Коми Республика мутасын, даннӧйяскӧд да сӧгласуйтны канму учреждениеын – Россия Федерациялӧн пенсионнӧй фондлӧн Коми Республикаса карын либӧ районын веськӧдланін (водзӧ – РПФ-са веськӧдланін);


2) РПФ-са веськӧдланінӧн сӧгласуйтӧм списокъяс воан лунсянь 2 уджалан лунӧн мӧдӧдӧ найӧс Агентствоӧ. 

3.5. Агентство РПФ-са веськӧдланінӧн сӧгласуйтӧм списокъяс воан лунсянь 3 уджалан лунӧн прӧверитӧ найӧс да мӧдӧдӧ камеральнӧй прӧверка нуӧдӧм вылӧ канму учреждениеӧ – Коми Республика кузя Россия Федерацияса пенсионнӧй фондлӧн юкӧнӧ (водзӧ – КР кузя РПФЮ).

3.6. Камеральнӧй прӧверка нуӧдӧм бӧрын КР кузя РПФЮ-ысь списокъяс воан лунсянь 2 уджалан лунӧн мӧдӧдӧ найӧс шӧринӧ.


3.7. Шӧрин Агентствоысь списокъяс воан лунсянь 5 уджалан лунӧн шӧрин примитӧ ӧтчыдысь мынтан материальнӧй отсӧг индӧм да мынтӧм йылысь (индӧмын ӧткажитӧм йылысь) решение да гижӧмӧн юӧртӧ уджтӧм пенсионерлы примитӧм решение йылысь. Кор ӧткажитӧма ӧтчыдысь мынтан материальнӧй отсӧг индӧмын да мынтӧмын, гижӧмӧн уведомлениеын индӧны ӧткажитан помкасӧ. 


3.8. Ӧтчыдысь мынтан материальнӧй отсӧг сетӧмын ӧткажитӧм йылысь решение примитӧм вылӧ подулӧн лоӧ:

1) удж збыльмӧдӧм да (либӧ) мукӧдтор вӧчӧм, кор пенсионерлы колӧ быть пенсионнӧя страхуйтчыны “Россия Федерацияын пенсионнӧя быть страхуйтчӧм йылысь” Федеральнӧй оланпас серти, адреснӧй социальнӧй отсӧг сетӧм йылысь шыӧдчӧм сетан кадпас вылӧ;

2) документъяссӧ абу сетӧма либӧ абу ставсӧ сетӧма, мый индӧма тайӧ Пӧрадоклӧн 3.1. пунктын;


3) вердысьӧс воштӧм вӧсна удж пенсия либӧ “Россия Федерацияын канмусянь пенсионнӧя могмӧдӧм йылысь” Федеральнӧй оланпаслӧн 5 статьяса 1 пункт серти уджтӧм пенсионерӧн пенсия босьтӧм;


4) “Россия Федерацияын канмусянь пенсионнӧя могмӧдӧм йылысь” Федеральнӧй оланпаслӧн 5 статьяса 3 пункт серти уджтӧм пенсионерӧн ӧттшӧтш кык пенсия босьтӧм;


5) сьӧмлӧн абутӧмлун, мый сетӧма Россия Федерацияса пенсионнӧй фондлӧн сьӧмкудйысь Коми Республикаын пӧрысьлун кузя да вермытӧмлун кузя удж пенсияяс босьтысьясӧн лоӧм уджтӧм пенсионеръяслы адреснӧй социальнӧй отсӧг сетӧм юкӧнын Социальнӧй уджтас сьӧмӧн могмӧдӧм вылӧ, шӧринын шыӧдчӧм пасъян кадпас вылӧ.


3.9. Шыӧдчысьяс вермӧны выльысь шыӧдчыны ӧтчыдысь мынтан материальнӧй отсӧг индӧм да босьтӧм могысь тайӧ Пӧрадоклӧн 3.8 пунктса 1-4 пунктувъясӧн артыштӧм ӧтчыдысь мынтан материальнӧй отсӧг индӧмын да мынтӧмын ӧткажитан помкасӧ бырӧдӧм бӧрын.

3.10. Шӧрин сетӧ ӧтчыдысь мынтан материальнӧй отсӧгсӧ шӧринлӧн касса пыр ӧтчыдысь мынтан материальнӧй отсӧг индӧм йылысь решение примитан лунсянь 10 уджалан лунӧн.


3.11. Документъяссӧ колӧ видзны 3 воысь оз этшаджык.


3.12. Шӧрин быд тӧлысь отчётнӧй бӧрся тӧлысьлӧн 2 лунӧдз сетӧ Агентствоӧ отчёт тайӧ Пӧрадок дорӧ 3 содтӧд серти форма кузя.

3.13. Ӧтчыдысь мынтан сьӧм ыдждасӧ, мый мынтӧма унджык сылӧн мыж вӧсна (сетӧма абу збыль юӧрӧн документъяс: сайӧдӧма сэтшӧмтор, мый вӧсна вежсьӧ индӧм отсӧг босьтӧм вылӧ инӧдыс да сылӧн ыдждаыс), сетӧ сьӧм босьтысь ас вӧля серти.

Сэтшӧм случай дырйи, кор сьӧм босьтысь ӧткажитчӧ ас вӧля серти бергӧдны сылы сетӧм унджык сьӧмсӧ, сэки сійӧс перйӧ шӧрин ёрд пыр да Россия Федерацияса оланпастэчасӧн урчитӧм кадӧ.
2013 во вылӧ 

пӧрысьлун кузя да вермытӧмлун кузя 

удж пенсияяс босьтысь 

Коми Республикаса уджтӧм пенсионеръяслы 

адреснӧй социальнӧй отсӧг сетан пӧрадок дорӧ

1 СОДТӦД
(форма)

                                                             Коми Республикаса канму учреждение -                                
олысьяслы социальнӧй отсӧг сетӧм юкӧнын

 канму услугаяс сетан шӧрин 
                                  _________________________________________
                                         (кар, район ним)

ШЫӦДЧӦМ
    Ов, ним, вич ________________________________________________
	Мортӧс эскӧдысь документлӧн ним   
	
	Чужан кадпас    
	

	Документлӧн серия да номер
	
	Чужан места
	

	Коді сетіс               
	
	Телефон            
	

	Сетан кадпас            
	
	Шыӧдчысьлӧн категория
	


    Уджтӧм пенсионерӧс петкӧдлысь  (ов, ним, вич;  олан месталӧн /овлан месталӧн тырвыйӧ инпас (коланасӧ визьнитны); телефон):

_______________________________________________________________________,

_______________________________________________________________________
	Мортӧс эскӧдысь документлӧн ним     
	
	Сетан кадпас
	

	Документлӧн серия да номер   
	
	Чужан кадпас 
	

	Коді сетіс               
	
	Чужан места
	

	Документлӧн ним, мый эскӧдӧ петкӧдлысьлысь уджмогъяссӧ            
	

	Документлӧн номер 
	
	Сетан кадпас
	

	Коді сетіс
	
	
	


      Кора сетны меным киын кутан инӧд (пайӧн инӧд серти) да менам олан места серти олан жыр биаруӧн могмӧдӧм кузя рӧскод мыйкӧ мында вештӧм вылӧ ӧтчыдысь мынтан материальнӧй отсӧгӧн адреснӧй социальнӧй отсӧг. 
    Шыӧдчӧмкӧд пукта татшӧм документъяс:
    1. _____________________________________________________________.
    2. _____________________________________________________________.
   Пенсионнӧй делӧлӧн номер ________________________________________.
    Юӧрта, мый ог уджав (кутшӧм кадпассянь)___________________________.
    Висьталӧм юӧрлысь збыльлунсӧ эскӧда.

Ме кӧсйыся юӧртны канму услугаяс сетан шӧринӧ___________________ удж  вылӧ пырӧм йылысь (сы лыдын гражданско-правовӧй сяма сёрнитчӧмъяс кузя), мукӧд лоӧмтор йылысь, мый вӧсна вежсьӧ ӧтчыдысь мынтан материальнӧй отсӧг ыдждаыс либӧ дугӧдсьӧ сійӧс мынтӧмыс.

Меным юӧртӧма, мый абу збыль юӧрӧн  документъяс сетӧм вӧсна меным  унджык сетӧм сьӧмсӧ лоӧ перйӧма оланпастэчасӧн урчитӧм пӧрадок серти.

     201_ вося ________________тӧлысь  «___» лун 

   Кырымпас ______________________

-------------------------------------------------------------------------------------------------------

ГИЖСЬӦГ-УВЕДОМЛЕНИЕ

    Шыӧдчӧм да документъяс гр. __________ примитіс специалист ___________.
    Шыӧдчӧмсӧ пасйӧма    201__ вося ________тӧлысь «___» ______________№.
    Сетӧм документъяс лыддьӧг:
    1. _______________________________________________________________.
    2. _______________________________________________________________.
2013 во вылӧ 

пӧрысьлун кузя да вермытӧмлун кузя 

удж пенсияяс босьтысь 

Коми Республикаса уджтӧм пенсионеръяслы 

адреснӧй социальнӧй отсӧг сетан пӧрадок дорӧ

2 СОДТӦД
(форма)

Уджтӧм пенсионеръяслы киын кутан инӧд да налӧн олан места серти олан жыръяс биаруӧн могмӧдӧм кузя рӧскод мыйкӧ мында вештӧм вылӧ ӧтчыдысь мынтан материальнӧй отсӧгӧн адреснӧй социальнӧй отсӧг сетӧм вылӧ 2013 воын Россия Федерацияса Пенсионнӧй фондлӧн сьӧмкудйысь  субсидия тшӧт весьтӧ адреснӧй социальнӧй отсӧг сетӧм вылӧ босьтысьяслӧн
СПИСОК
         ______________________________________________________кузя

(муниципальнӧй юкӧн) 
	Д/в№
	Ов, ним, вич 
	Чужан кадпас 
	Инпас
	Пенсионнӧй делӧ номер
	Паспортысь юӧръяс
	Материальнӧй отсӧг ыджда

	
	
	
	
	
	
	

	
	
	
	
	
	
	

	1
	2
	3
	4
	5
	6
	7

	
	
	
	
	
	
	
	

	
	
	
	
	
	
	

	
	Ставыс:
	
	
	
	
	


Коми Республикалӧн 

канму сьӧмкуд учреждениеса директор

«Олысьяслы социальнӧй отсӧг сетӧм юкӧнын 

канму услугаяс сетан шӧрин 
 ____________________________»    ___________________________/О.Н.В./ 
                      (кар, район)                                                     (кырымпас)
П.М.
РПФВ-са начальник __________________       _____________________/О.Н.В./
                                             (кар, район)                                (кырымас)
П.М.

2013 во вылӧ 

пӧрысьлун кузя да вермытӧмлун кузя 

удж пенсияяс босьтысь 

Коми Республикаса уджтӧм пенсионеръяслы 

адреснӧй социальнӧй отсӧг сетан пӧрадок дорӧ

3 СОДТӦД

(форма)
2013 вося _______________________ 
(отчётнӧй тӧлысь)
ӧтчыдысь мынтан материальнӧй отсӧгӧн

адреснӧй социальнӧй отсӧг сетӧм вылӧ 2013 воын 

Россия Федерацияса Пенсионнӧй фондлӧн 

сьӧмкудйысь сетӧм субсидия видзӧм йылысь
ОТЧЁТ
“Олысьяслы социальнӧй отсӧг юкӧнын канму услугаяс сетан шӧрин” 

Коми Республикаса канму сьӧмкуд учреждение 

 ___________________________________________________________________»
(кар, район)
Кадколаст: быд тӧлысь, мерайтан единица: шайтын
	Сетӧм субсидия ыджда (кыптӧмӧн содӧм), шайт
	Шыӧдчысьяслӧн лыд (кыптӧмӧн содӧм),  морт
	Збыль рӧскод
	Кассӧвӧй рӧскод

	
	
	ставыс (кыптӧмӧн содӧм), шайт
	сы лыдын отчётнӧй тӧлысьын, шайт
	ставыс (кыптӧмӧн содӧм), шайт
	сы лыдын отчётнӧй тӧлысьын

	1
	2
	3
	4
	5
	6

	
	
	
	
	
	


Коми Республикалӧн канму сьӧмкуд учреждениеса директор 

«Олысьяслы социальнӧй отсӧг сетӧм юкӧнын

 канму услугаяс сетан шӧрин ___________»  ______________  /О.Н.В./
                                                        (кар, район)                        (кырымпас)
Юралысь бухгалтер   ________________ /О.Н.В./               
                                                         (кырымпас)                                                                                                                                  
Збыльмӧдысь:   ____________________  /О.Н.В./   Телефон _________             
                                                   (кырымпас)
Вуджӧдіс Кузнецова Н.А., 35 690  пас 
